                                Հավելված N 12
Արդարադատության նախարարության
պրոբացիայի ծառայության գլխավոր քարտուղարի 
2025 թվականի մարտի 04-ի N 63-Ա հրամանի

ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՊՐՈԲԱՑԻԱՅԻ ԾԱՌԱՅՈՒԹՅԱՆ ԿԵՆՏՐՈՆԱԿԱՆ ՄԱՐՄՆԻ ՎԵՐԱՍՈՑԻԱԼԱԿԱՆԱՑՄԱՆ ԵՎ ՎԵՐԱԿԱՆԳՆՈՂԱԿԱՆ ԲԱԺՆԻ                          ԳԼԽԱՎՈՐ ՄԱՍՆԱԳԵՏ
	1. Ընդհանուր դրույթներ

	1.1. Պաշտոնի անվանումը, ծածկագիրը
Պրոբացիայի ծառայության (այսուհետ՝ Ծառայություն) կենտրոնական մարմնի (այսուհետ՝ Մարմին) վերասոցիալականացման և վերականգնողական բաժնի (այսուհետ՝ Բաժին) գլխավոր մասնագետ (ծածկագիր՝ 12-3-27.1.գ-Մ2-9):
1.2. Ենթակա և հաշվետու է
Գլխավոր մասնագետն անմիջական ենթակա և հաշվետու է Բաժնի պետին:
1.3. Փոխարինող պաշտոնի կամ պաշտոնների անվանումները
Գլխավոր մասնագետի բացակայության դեպքում նրան փոխարինում է Բաժնի գլխավոր մասնագետներից մեկը կամ Բաժնի ավագ մասնագետներից մեկը:
1.4.  Աշխատավայրը
Հայաստանի Հանրապետություն, ք. Երևան, Շենգավիթ վարչական շրջան, Գարեգին Նժդեհի 23/1:

	2. Պաշտոնի բնութագիրը
2.1․ Աշխատանքի բնույթը, իրավունքները, պարտականությունները
1․  Իրականացնում է պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող կամ պատժի կրումը հետաձգված անձանց նկատմամբ վերահսկողության աշխատանքները.
2․ իրականացնում  է Հայաստանի Հանրապետության քրեական օրենսգրքով նախատեսված` ազատությունից զրկելու հետ չկապված պատժի (հանրային աշխատանքներ) կատարման աշխատանքները.
3․ իրականացնում է Հայաստանի Հանրապետության քրեական օրենսգրքով նախատեսված անվտանգության միջոցների կատարման աշխատանքները․
4․ իրականացնում է Հայաստանի Հանրապետության քրեական դատավարության օրենսգրքով նախատեսված անվտանգության միջոցների, վերահսկողությունների և ազատությունից զրկելու հետ չկապված պատժի (հանրային աշխատանքներ) հետ զուգահեռ կիրառվող էլեկտրոնային հսկողության կատարումը․
5․ իրականացում է դատարան  միջնորդությունների  ներկայացումը, դատարաններում Ծառայության անունից  ներկայացուցչությունը․
6․ իրականացնում է պրոբացիայի շահառուի վերաբերյալ հաշվետվությունների և կազմման և տրամադրման աշխատանքները.
7. իրականացնում է պատիժը կրելուց  պայմանական վաղաժամկետ ազատելու վերաբերյալ զեկույցների կազմման  աշխատանքները․
8․ իրականացնում  է օրինապահ վարքագծի ձևավորման, վերասոցիալականացման և կրկնահանցագործությունների նվազման  նպատակով պրոբացիայի շահառուների ընդունելության, ռիսկերի և կարիքների գնահատման աշխատանքները, դրա  արդյունքների հիման վրա  անհատական վերասոցիալականացման  ծրագրերի և միջոցառումների  մշակման աշխատանքները․
9․ իրականացնում է շահառուների վերասոցիալականցմանն ուղղված սոցիալ-հոգեբանական  խորհրդատվության, հասարակությունում  շահառուների արդյունավետ  վերաինտեգրման  աշխատանքները.
10․ իրականցնում է Բաժնի առջև դրված գործառույթներից և խնդիրներից բխող առաջարկությունների, տեղեկանքների, արձանագրությունների, միջնորդագրերի, զեկուցագրերի  և այլ փաստաթղթերի կազման աշխատանքները․ 
11․ իրականացնում  է Երևան քաղաքում և մարզերում պրոբացիայի շահառուների վերասոցիալականացմանն ուղղված սոցիալ-հոգեբանական խորհրդատվության տրամադրման աշխատանքները.
12․ իրականացնում է Երևան քաղաքում և մարզերում վերականգնողական ծրագրերի, այդ թվում պրոբացիայի շահառուների կրթական մակարդակի բարձրացման, մոտիվացիոն աշխատանքների իրականացման, հանցագործությունների կրկնության կանխարգելման, հասարակությունում պրոբացիայի շահառուների արդյունավետ վերաինտեգրման աշխատանքները․
13․ Բաժնի պետի ցուցումով  իրականացնում է  հաշտարարության գործընթացը։

Իրավունքները՝
1. Այլ մարմիններից, պաշտոնատար անձանցից ստանալ Բաժնի առջև դրված կանոնադրական խնդիրների և գործառույթների իրականացման հետ կապված անհրաժեշտ փաստաթղթեր, տեղեկատվություն ու նյութեր, ծանոթանալ Ծառայությունում Բաժնին վերաբերվող փաստաթղթերի բովանդակությանը.
1. շահառուներից պահանջել դատարանի կողմից դրված պարտականությունների պատշաճ կատարում․ 
1. Բաժնի  պետի գիտությամբ կատարել քաղաքացիների ընդունելություն, ուսումնասիրել բարձրացված հարցերը և դրանց առնչվող նյութերը, աջակցել նրանց կողմից բարձրացված հարցերի լուծմանը․
1. մասնագիտացված կառույցներից ու կազմակերպություններից ստանալ համապատասխան խորհրդատվություն ու օժանդակություն, ինչպես նաև մասնակցել ոլորտին առնչվող քննարկումներին ու միջոցառումներին։


Պարտականությունները՝ 
1. Ժամանակին ու պատշաճ կատարել փորձաշրջանի և վերահսկողության մեջ գտնվող անձանց նկատմամբ  օրինական ուժի մեջ մտած դատական ակտերը, ինչպես նաև վերահսկողություն սահմանել դատարանի կողմից շահառուի վերաբերյալ սահմանած պարտականությունների պատշաճ կատարման նկատմամբ․
1. կատարել Հայաստանի Հանրապետության քրեական օրենսգրքով նախատեսված` ազատությունից զրկելու հետ չկապված պատժի (հանրային աշխատանքներ) վերաբերյալ օրինական ուժի մեջ մտած դատական ակտերը, դատական ակտի հիման վրա կազմել հանրային աշխատանքների կատարման ժամանակացույց և վերահսկել հանրային աշխատանքների պատշաճ կատարումը․
1. ծանոթանալ դատական ակտին, հաշվառել շահառուին, պարզաբանել իր իրավունքներն ու պարտականությունները, կազմել անձնական գործ, կատարել  ռիսկերի և կարիքների գնահատում, կազմել վերահսկողության պլան և հաճախումների ժամանակացույց, սահմանված ժամկետում իրավասու մարմիններին տեղեկացնել դատական ակտի կատարման մասին, իսկ շահառուի վերաբերյալ դատարանի կողմից դրված պարտականությունների չկատարման դեպքում միջնորդություն ներկայացնել դատարան.
1. դատական ակտը ստանալուց հետո պարզել շահառուի գտնվելու վայրը, հրավիրել Ծառայության համապատասխան ստորաբաժանում, իսկ շահառուի ստորաբաժանում ներկայանալու անհնարինության դեպքում անձամբ այցելել շահառուին, վերջինիս պատշաճ ծանուցել նշանակված պատժատեսակի կամ փորձաշրջանի, դրա ժամկետների կամ չափի, ինչպես նաև կատարման կարգի մասին, կազմել համապատասխան արձանագրություն․
1. շահառուին հաշվառման վերցնելուց հետո կազմել անձնական գործ, պարզաբանել վերջինինս իրավունքներն ու պարտականությունները, էլեկտրոնային հսկողության և դրա կիրառման համար օգտագործվող սարքավորման օգտագործման կարգը, ինչպես նաև դրա վնասման հետևանքները, կազմել համապատասխան արձանագրություն և վերահսկողության պլան, իրավասու մարմիններին հայտնել շահառուին հաշվառման վերցնելու մասին, պատժի ավարտից կամ փորձաշրջանի ավարտից հետո շահառուին տրամադրել տեղեկանք պատիժը կրած կամ փորձաշրջանը անցած լինելու մասին և դրա վերաբերյալ տեղեկացնել իրավասու մարմիններին․
1. ներկայացնել շահառուի վերաբերյալ անվտանգության միջոցի տեսակը փոխելու, ազատությունից զրկելու հետ չկապված պատիժը փոխելու, փորձաշրջանը վերացնելու վերաբերյալ միջնորդություններ, հսկողություն սահմանել շահառուների վերաբերյալ դատարանի կողմից դրված պարտականությունների կատարման, դրանց ժամկետների պահպանման նկատմամբ․
1. կազմել պատիժը կրելուց պայմանական վաղաժամկետ ազատման վերաբերյալ զեկույցներ, ինչպես նաև զեկույցի կազմման շրջանակներում  կատարել այցելություններ դատարաններ և քրեակատարողական հիմնարկներ, կազմված վերջնական զեկույցը ներկայացնել Բաժնի պետին․
1. գնահատել շահառուի ռիսկերն ու կարիքները և դրա արդյունքում կազմել վերահսկողության և վերասոցիալականացման անհատական պլան, շահառուին ներկայացնել վերահսկողության պլանով նախատեսված վերասոցիալականացման միջոցառումներին և սոցիալ-հոգեբանական աշխատանքներին մասնակցության կարևորությունը.
1. վերլուծել շահառուների վերասոցիալականացման կարիքները և արդյունքների հիման վրա մշակել ու կազմել շահառուների վերասոցիալականացման և վերականգնողական, ինչպես նաև կրթական մակարդակի բարձրացման վերաբերյալ ծրագրեր, ծրագրերի իրականացման շրջանակում կազմել միջոցառումների ժամանակացույց,   շահառուներին ներգրավվել մշակութային, սպորտային, կրթական ու այլ տարաբնույթ վերասոցիալականացման միջոցառումներին․
1. կազմակերպել հաշտարարության գործընթացը, պրոբացիայի շահառուին և տուժողին (տուժողի իրավահաջորդին) ներկայացնել հաշտարարության էությունը,  նպատակը, առավելությունները և հետևանքները, կազմել համապատասխան արձանագրություն, աջակցել կողմերին հաշտարարության համաձայնագրի տեքստը նախապատրաստելիս, կազմակերպել կողմերի հետ ընդհանուր հանդիպումներ։


	3. Պաշտոնին ներկայացվող պահանջները
3.1 Կրթություն, որակավորման աստիճանը
Բարձրագույն կրթություն: 

3.2. Մասնագիտական գիտելիքները
Ունի գործառույթների իրականացման համար անհրաժեշտ գիտելիքներ։

3.3. Աշխատանքային ստաժը, աշխատանքի բնագավառում փորձը
Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ իրավունքի  կամ   սոցիալական բնագավառում՝ երեք տարվա աշխատանքային ստաժ։

3.4 Անհրաժեշտ կոմպետենցիաներ
Ընդհանրական կոմպետենցիաներ՝
1. Ծրագրերի մշակում
2. Խնդրի լուծում
3. Հաշվետվությունների մշակում
4. Տեղեկատվության հավաքագրում, վերլուծություն
5. Բարեվարքություն

Ընտրանքային կոմպետենցիաներ՝
1. Բանակցությունների վարում
2.  Փոփոխությունների կառավարում
3. Ժամանակի կառավարում
4. Փաստաթղթերի նախապատրաստում

	4.Կազմակերպական շրջանակը
4.1.Աշխատանքի կազմակերպական և ղեկավարման շրջանակը
Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։
4.2.Որոշումներ կայացնելու լիազորությունները
Կայացնում է որոշումներ աշխատանքների իրականացման բնույթով պայմանավորված մասնագիտական եզրակացությունների տրամադրման և  դիմումների քննարկման արդյունքում որոշումների նախապատրաստման և ՀՀ օրենսդրությամբ նախատեսված դեպքերում որոշումների կայացման շրջանակներում:
4.3.Գործունեության ազդեցությունը
Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:
4.4.Շփումները և ներկայացուցչությունը
Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի ներսում այլ կառուցվածքային ստորաբաժանումների, այլ մարմինների ներկայացուցիչների հետ, հանդես է գալիս պետական մարմինների և միջազգային կազմակերպությունների ներկայացուցիչների մասնակցությամբ ձևավորված աշխատանքային խմբերում:
4.5.Խնդիրների բարդությունը և դրանց լուծումը
Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:





